
NOTA 

minn: Presidenza 

lil: Kunsill 

Nru dok. Cion: 7420/18 FISC 151 ECOFIN 277 DIGIT 48 IA 78 

Suġġett: Proposta għal Direttiva tal-Kunsill dwar is-sistema komuni ta' taxxa fuq is-
servizzi diġitali fir-rigward tad-dħul li jirriżulta mill-provvista ta' ċerti servizzi 
diġitali 

‒ Approċċ ġenerali 
  

I. INTRODUZZJONI 

1. Bħala segwitu għad-dibattitu fil-Kunsill (ECOFIN) tas-6 ta' Novembru 20181 u bi tħejjija 

għad-diskussjonijiet fil-Kunsill (ECOFIN) tal-4 ta' Diċembru 2018, il-Presidenza ħejjiet din 

in-nota li tiġbor fil-qosor il-ħidma mwettqa sa mill-aħħar diskussjoni ministerjali dwar il-

proposta għal Direttiva tal-Kunsill dwar is-sistema komuni ta' taxxa fuq is-servizzi diġitali fir-

rigward tad-dħul li jirriżulta mill-provvista ta' ċerti servizzi diġitali (aktar 'il quddiem imsejħa 

"DTSD"). 

                                                 
1 13525/18 + COR 1 + COR 2. 

2. L-objettiv tal-Presidenza jibqa' li tistieden lill-ministri biex jilħqu approċċ ġenerali dwar id-

DTSD. Il-Presidenza hija tal-fehma li qbil dwar id-DTSD jevita frammentazzjoni li x'aktarx 

tkun ikkawżata mill-introduzzjoni ta' taxxi unilaterali fuq is-servizzi diġitali minn Stati 

Membri individwali. Bl-istess mod, il-Presidenza temmen li qbil dwar id-DTSD iwitti t-triq 

għal progress aktar rapidu fuq is-soluzzjoni globali għall-isfidi relatati mat-taxxa tal-

ekonomija diġitalizzata fil-livell tal-G20/OECD. 

II. ĦIDMA TEKNIKA 

3. Wara l-gwida politika mingħand il-ministri, il-Presidenza Awstrijaka kompliet id-

diskussjonijiet fil-livell tekniku. 

4. Saru erba' ċikli ta' diskussjonijiet: il-Grupp ta' Ħidma dwar Kwistjonijiet ta' Taxxa (WPTQ) 

(Tassazzjoni Diġitali) fit-12 u l-21 ta' Novembru, l-Attachés Fiskali fis-16 ta' Novembru u l-

Grupp ta' Ħidma ta' Livell Għoli dwar Kwistjonijiet ta' Taxxa (HLWP) fit-22 ta' Novembru 

2018. 

5. Bħala riżultat ta' dawn id-diskussjonijiet, il-Presidenza tqis li l-kwistjonijiet tekniċi kollha 

ġew eżaminati. It-test kif jinsab fid-dokument 14886/18 igawdi appoġġ ġenerali minn ħafna 

delegazzjonijiet. Il-Presidenza hija konvinta li t-test fih dawk l-elementi, li sabu l-aktar 

appoġġ, u li tista' tissuġġerixxi t-test lill-Kunsill bħala kompromess għal qbil. 

6. Madankollu, il-Presidenza tirrikonoxxi li f'dan l-istadju għadd ta' delegazzjonijiet ma jistgħux 

jaċċettaw it-test għal raġunijiet politiċi bħala kwistjoni ta' prinċipju, irrispettivament mill-

adattamenti tekniċi li saru lit-test. 

7. Il-Presidenza tinnota wkoll li diversi delegazzjonijiet oħra ressqu adattamenti tekniċi. Kull 

fejn possibbli, il-Presidenza ħadet dawk is-suġġerimenti abbord, li kienu l-aktar probabbli li 

jkabbru l-appoġġ tal-kompromess mill-Istati Membri. 

III. KONKLUŻJONI 

8. Fil-laqgħa tal-Kumitat tar-Rappreżentanti Permanenti fit-28 ta' Novembru 2018, il-

maġġoranza tad-delegazzjonijiet, fi spirtu ta' kompromess, setgħu jappoġġaw it-test ta' 

kompromess tal-Presidenza dwar id-DTSD. Madankollu, xi delegazzjonijiet komplew iqajmu 

l-oġġezzjonijiet prinċipali tagħhom għal din id-Direttiva, waqt li indikaw li kien hemm bżonn 

li l-ewwel jintlaħaq ftehim dwar soluzzjoni globali għall-isfidi relatati mat-taxxa tal-

ekonomija diġitalizzata fil-livell tal-G20/OECD. Xi delegazzjonijiet oħrajn indikaw li jixtiequ 

aktar ħidma teknika fir-rigward ta' ċerti aspetti. 

9. Minkejja r-riżervi li fadal ta' għadd ta' delegazzjonijiet, il-Presidenza tqis li l-ħidma teknika 

laħqet punt fejn wasal iż-żmien għall-ministri biex jieħdu pożizzjoni ċara dwar id-DTSD fil-

perspettiva li tiġi żgurata tassazzjoni ġusta tal-ekonomija diġitali fuq terminu qasir. 

10. F'dan il-kuntest, il-Kunsill huwa mistieden jilħaq approċċ ġenerali dwar id-DTSD, abbażi ta' 

test ta' kompromess li jinsab fid-dokument 14886/18, bil-ħsieb li dan jiġi adottat aktar tard 

soġġett għal reviżjoni mill-ġuristi-lingwisti. 

